
PAULO ME LETA GALATIYA
PROBINS ATRUNGA BINAME
BIME BAU ME

1 Cane sane Paulo, Yeesu Keriso me atyepaneji
biname gdne. Biname cina cebine lica natyepepesi,
cuta piiyepu cane lica biname bime singi cabu
otni, yepd cane Yeesu Keriso bau ca dtyepdneji gine
pilyepu mime Aceji Babe bau ca, lui te Keriso
ne erpinantuji budre cabu ca. 2 Iyeta cine lui
ama abasecretnéneji gemi, cine gigri jiicepesi ega,
“Sebore iyeta dtrunga ingle cewe maramara cabu
ta Galatiya Probins ngalebora.”

3 Acejiyame mime Babe piiyepu Yageyame
Yeesu Keriso, teeme miiji te weeme cabulenajame
piiyepu teepi weebibine poode ceerame.

4 Yoo, Aceji Babe me singi cabu Keriso te bu-
dre abituji mibibine mime niiya mule cabu ca
dsecrerame, naace tddpume mine piba nllyanlya
mule bine abmaldcemame, piiyepu lica ai gawe-
cewe me gwidape tddpume singisingi dbitename.
5> Mine miiji Acejiyame ne awepyerdja iyeteta
ngalu cdco. Pepu pa yaanajege!

Pisi Nyene Yepd Taatu Miiji Mene
6 Cane cdlu te nitige mene dtecijame weeme poto
cidi me. Matikold padare te liba apirige, weene
piba Acejiyame ne ebmaleniye, lui te weebibine
itu ala tisoglicipi Keriso me miijirage owecu mule
ca. Page weene nuuja mene itecijenininige lui
ne yaainusi “miiji mene” ca, 7 yepa peei lui miiji

mene lica gyene. Cane ai mene jiicenine, ingle
naace gyene poto biname piti nemi weene cama
lui cina weebibine maramara ngene atwanename
jiwenininisi. Teepi singi Keriso me Miiji Mene
mara me wawename. 8 Yepd, nganu gyene liba
cine coo cabucewe ca mename seemo te weebib-
ine mene birige jajanena, lui mara gyene Miiji
Mene cabu ca, weene lui ituge atecija cime bau
ca, tabe miiji teeme mdpu daremu pdpana muye
puupu cabu iyeteta. 9 Cine pepu itu jijipago, cuta
page cane weebibine cddri jijenininine ega, liba
nuuja te weebibine mene jijanininuge lui mara
gyene Miiji Mene cabu ca, weene lui ne itu yaa-
catepeye, tabe miiji mdpu daremu pdpdna muye
puupu cabu iyeteta.

10Naa, weene page apu jingenininige ega cane
dbitenine biname cina singi came tddpume lena-
jame? Licarage! Yepd, cane singi Acejiyame te
came tddpume singi lenajame. Weene pama apu
jingenininige egd cane singi géne biname cina ce-
bine awepyerdjame? Eewe, cane liba peei tddpume
singi gane, cane piba Keriso me toraca kaakesea
biname lica birige.

Yeesu Keriso Lipu Eboclomtige Miiji Mene ne
Paulo bau me
11 Came atrunga binamewale, cane singi wee-
bibine umle wawename egéd, lui Miiji Mene cane
jaajanemune, biname bau ca lica gyene, 12 ingle
cane lica secatujine nuuja biname bau ca; coo
piiyepu nuuja biname te lica nabiberdjuji, yepa
Yeesu Keriso te seboclomtuji pui Miiji Mene ne
cdme tddpume. 13 Yoo, weene mene ituge atecijana

came ireclota poto cidi me pui padare cabu, cane
liba Acejiyame tadpume nanajuji Israela biname

bime irecu dtumuta mule cabu. Cane Yeesu me
atrunga ingle biname bine niiya me owecu cdco

jaawenimune, cuta piiyepu singi ge peei biname
bine budre me ayeblengame. 14 Pui padare cabu
cane iyeta cdme kokre ca cdngena tewendjumene
cime saarewale bime mule; cane niindce gaabe
biname ge cdme poto ceege cabu ca Israela biname
bime mule waweneca cabu je.

15 Yepa, Acejiyame te babo owecu gyene cdme
tadpume, tabe cebine itu najuji, cane camuge piba
aplimla, piiyepu ala nasogluji naace me teeme
biname me dbitame. 16 Ingwe ca tabe liba ngene
jotwananuji teeme Bagra Yeesu ne aboclomtame
céme tddpume cane gawe maramara biname bine
teeme poto cidi me jajanename, yoo pui padare
cabu cane piba nuuja biname bau me lica dujine
abiberdja tddpume, 17 cuta Yerusalema me lica
adujine came niindce gaabe dtyepaneji biname cama
mene abaitname. Yepd, cane conocdco adujine Ara-
biya gawe cabu me, piiyepu puma cita ca acnenu-
tujine Damaseko cewe me. 18 Nesae kimége ingwe
ca, cane piba Yerusalema me adujine Peteru ne
ddarame, pilyepu fiftin bimu taatu ten cama nana-
juji. 19 Cane puga lica jepénujine nuuja atyepaneji
biname ne, yepa Yakobu ne jepanujine, lui mime
Yageyame me igane gyene.

20 Acejiyame me opo gaabe je cane jijenininine
egd al mene, cane lui weeme bau yoogérenine,
toraca gyene.

21 Pui Yerusalema me otni ingwe ca, cane otnu-
jine poto cewe me Suriya piiyepu Kilikiya gawe

cabu. 22 Pui padare Keriso bau &trunga ingle
biname Yuudea gawe cabu, teepi cdme tddpume
cdngena umle lica ge. 23 Teepi ai taatu umle,
poto cina lui naitnéjujisi cebine egd, “Lui biname
te cibibine niiya cabu nicranininuge, page tabe
biname bine jejanenemige Yeesu ne dtrugname.
Yepd, niindce padare cabu tabe singi ge biname
bine pui atrunga cabu ca dyeblengdjame!” 24 Yoo,
teepi Acejiyame me ngii ewepdntuyjisi tabe lipu
cdme ireclota mara me nawenuji.

2

Paulo pityepu Nuuja Atyepiineji Biname

1 Footin kdmége kaake poto ca, cane piba Ban-
aba cama lacnenutepene Yerusalema me, piiyepu
Taitus piba cine cama ge. 2 Cane naace name pi
lacnenutepene, ingle Acejiyame te cebine umleitu
nawenepi piiyeme otnime. Puga dtrunga mope bi-
name bime abasecretna cabu cane teeme tddpume
cangena yaaboclomtepene pui Miiji Mene, cane lui
nuuja gawe biname bine jaajananemune. Cane
peeinejaawenepene, ingle naace gyene lui kaake-
sea cane ituge wawena piiyepu lui kaakesea cane
page jewenenine, cane singi lica gane peei te papa
me abitame. 3 Taitus lui cine cama ge tabe Israela
biname lica, yepa Griik biname gyene. Atrunga
mope biname cina cotre ne lica yaacitepesi teeme
taddpe ne matikold iirputame cewecu acatame Is-
raela biname liiyepu, 4 yepa poto puga ge, lui cina
singi ge tabe peei ne wawename. Teepi walya
mene jiicemepesi egd teepi cime biname gemi.
Teepi 0ga pana itu yadbacnepesi dtrunga ingle cabu

me cime mule ireme. Teepi singi ge umle abitame
ega Israela biname bime cotre cabu ca cine lipu
asecrdreji gemi cime Yeesu Keriso cabu lenaja
name pi, ingle naace gyene teepi singi cine Israela
biname bime cotre ngalebora céddri cuta dbdcname.
> Yepd, cine lica teeme singi ne itu yaacatepesi,
licarage matikola padare cabu acata, ingle naace
name pi cine singi ge Miiji Mene ne cdngena ire
atwime weeme tddpume egd peei toracarage mene
te lica mara me &bitame.

6 Yepd, teepi lui cina epu pana mope biname
ge, yoo cane pepu jiicenine, ingle nuuja mara
lica gyene cime tddpume teepi ngena ngii cama
ge. Acejiyame tddpume modamoda biname lica
mara gemi nuuja biname cabu ca. Yoo, pui mope
biname cina cebine lica najepesi Miiji Mene ne
mara me wawename. ’ Yepd, teepi umle labitipesi
egad Acejiyame te cebine epu pana kaakesea itu
ndcaruji Miiji Mene jajanename nuuja gawe bi-
name bine, lui cina Israela biname lica gemi, tabe
lipu kaakesea Peteru ne itu ecdruji Miiji Mene
jajanename Israela biname bine. 8 Yoo, Acejiyame
lui me kokre puga ge Peteru me kaakesea cabu,
tabe lui dtyepéneji biname gyene Israela biname
bime tddpume, teeme kokre cuta puga ge came
kaakesea cabu, cane lui dtyepdneji gdne nuuja
gawe biname bime tddpume. 9 Yakobu, Peteru,
cuta Yoane lui cina epu pana ega teepi dtrunga
mope biname gemi, teepi liba opo yaawatndpesi
egd Acejiyame te singi gyene cane peei kaakesea
ne wawename, teepi Banaba piiyepu cane cama
ime lacrandpogo, awabame egd cine iyeta yepéa
kaakesea ne jewenenisi. Cine mene jaatranepesi

ega Banaba piiyepu cane gawe maramara biname
bine Miiji Mene jajanename, piiyepu teepi Israela
biname bine jajanename. 10 Puga ge teeme yepa
singi taatu ega cine miiji owecumete biname bine
atityerame, siige pepu atityera ne cane babo singi ge
ceerame.

Paulo Peteru ne Jicnecige Antiyoka je

11 Peteru liba Antiyoka &trunga biname bine
yaadaremepi, cane teebine mene jaajepene dtrunga
biname bime opo gaabe egd tabe conocono ne
jewenige, ingle teeme conocono mule lui pa-
jecurage ge. 12 Puma cita ca poto Israela bi-
name cina tatyaripesi piiyeme Yakobu bau ca
Yerusalema ca. Yoo, teeme atyara niindce gaabe
ca, Peteru gigri deedei itu labitanepi dtrunga bi-
name cama lui Israela biname lica gemi, yepa
teeme atyara ingwe ca, tabe gije labacitepi teeme
bau ca dyeblingtame piiyepu nuuja gawe atrunga
biname cama lica deedei loolo, ingle tabe wélu ge
pui biname bime tddpume, lui cina jiicepesi ega:
“Cuta nuuja gawe atrunga biname cina miiji teeme
tddpe matikola iirputame Israela biname pana
dbitame.” 13 Siige, poto &dtrunga biname lui cina
Israela biname ge, teepi cuta Peteru cama yepa
pana walya mule jaawenanepesi, siige teeme pui
walya mule te Banaba ne cuta joomlepi, walya
gaabe cabu me yaacanepi. 14 Cane liba teebib-
ine jddpanemepene ega teepi lica Miiji Mene me
toraca mule cabu yaacrajuge, cane piba Peteru
ne jaajepene iyeta biname bime opo gaabe je
egd, “Toraca, maane Israela biname gite, yepa
maane nuuja gawe atrunga biname bime mule

cabu naanajenige, lica Israela biname bime mule
cabu. Yoo, maane gone layeblingtute deedei dbitame
nuuja gawe dtrunga biname cama, lui mééme Is-
raela biname lica gemi. Gone teebibine pepu
girijaacranimute Israela biname bime mule cabu
lenajame!”

Biname, cina Conocdico Abitena Yeesu ne Atrunga
name pi

15 Yoo, cine lui Israela biname gemi aplimla
cabu ca, piiyepu lica nuuja gawe cabu ca ni-
iya mule biname liiyepu, 16 cine umle gemi ega
biname te conocédco labituge Acejiyame me opo
gaabe je lica cotre wawena cabu ca, yepa tabe
liba Yeesu Keriso ne jadtrunguge. Cine cuta piiyepu
Keriso Yeesu cabu itu jdatrungujisi naace tddpume
cine conocdco dbitame Acejiyame me opo gaabe je
dtrunga name pi, lica cotre wawena name pi. Ingle
naace gyene nuuja te ablicaco birige Acejiyame me
opo gaabe je conocdco abita cotre wawena cabu
ca. 17Yoo siige, cine gaabe ne jepanujisi Acejiyame
me opo gaabe je conocdco dbitame Yeesu Keriso
cabu atrunga miji pi lica cotre wawena name pi.
Piba peei gaabe cabu cine liba jadpanusi ega cine
conocono gemi Israela biname bime cotre mule
poto cidi me, cine ndé piba miiji ge iicana ega,
“Cime Yeesu ne dtrunga name pi cine conocono
gemi?” Licarage! 18 Yepd, cane liba caéri labac-
itune pui cotre wawena gaabe cabu me, cane
lui ne itu sebmalujine, cane piba lawabudnitune
ega cane conocono biname gane pui cotre mule
tddpume. 19 Ingle naace gyene cotre mene te ce-
bine nawabudnituge egd cotre wawena ca cane

ablicdco Acejiyame me opo gaabe je conocéco abita
lyeteta ireclota pdpédname. Siige, cane cotre miji
pi budre géne, cuta peei budre cabu ca ireclota
gine Acejiyame tddpume lenajame. 20 Keriso liba
baarge uli cabu budre abituji, peei lui epu gyene
ega cebine ten cama ituge budre wawena. Siige,
page peei lui cane sdne lica lui te ireclota, yepa
Keriso te ireclota gyene cdme cabu. Piiyepu ai
kirece ireclota cabu cane lica cdme kokre cama
nanajenige, yepa Keriso me kokre pisinyene cdme
trupa cabu. Page cane Acejiyame me Bagré Keriso
ne jitrungenine cebine atityerame ai gawecewe
ireclota cabu, lui te cebine epu singi ge ega tabe
teeme ireclota eciruji cime tddpume. 21 Yoo, cane
Acejiyame me owecu mule ne papa me lica jaawe-
nune cotre mule dcwetna ca, ingle biname te liba
ibibi gyene conocico dbitame Acejiyame me opo
gaabe je cotre wawena cabu ca, piba Keriso me
budre lui ingle cdco gyene.

3

Cotre Mule piiyepu Atrunga Mule

1 Galatiya gawe biname weene buduma gemi!
Luma cita ca gemi weeme buduma ngene atwa-
nena? Cane weebibine cingena itu jijananipene
Yeesu Keriso me budre poto cidi me baarge uli
cabu. Weene peei ne itu joomlepeye, irecu ca
papdna panaweene itu jadpanepeye, siige pajecu ge
weeme tadpume. 2 Yoo, page cebine najepeye yepa
gwidape poto cidi me. Ngena name pi Aceji Seemo
te weeme yepdyepd trupa cabu labacitanepi? N&a,
naace name pi labacitanepi, ingle weene céngena

jaawenanepeye iyeta Israela biname bime cotre
mene? Licarage! Yepd, tabe naace name pilabac-
itanepi weeme yepdyepd trupa cabu, ingle weene
Miiji Mene itecijipi piiyepu jddtrungepeye. 3 Weene
lipulipu pepu buduma gemi? Aceji Seemo te
weebibine icranipi kirece ireclota cabu me; page
nda weene ngene jotwananenininiye egid weene
ibibi gemi weemerage kaakesea ca peei ireclota
cabu cdngena lenajame ngdlugaabe oomlaname?
Weene ablicdco gemi! 4 Weene ngene jitrimalenige
egd Aceji Seemo te ituge &tityera weebibine iyeta
weeme mdpu cabu ca. NA&aa, papa gyene peei
atityera? Weene nda page singi gemi atrunga gaabe
ne abmalame? 5 N&i, Acejiyame te Aceji Seemo
ne weeme cabu me tdatyepdjepi piiyepu ciitaca
mule bine weeme tddpume sabocloméajemepi, ingle
naace popi weene Israela biname bime cotre bine
jaawenemuye, coo ingle weene Miiji Mene iteci-
jinuge piiyepu jadtrunguye?

6 Abrahamo poto cidi me ngene jotwananin-
eye, tabe lipu mule uja jewenemuji. Oogardaneji
Mene te jiicenige egd, “Abrahamo Acejiyame ne
jitrungige, siige teeme atrunga name pi Acejiyame
teebine einige conocéco ca.” 7 Weene miiji opo
awatna egd lui cina Acejiyame ne jaatrungusi,
teepi Abrahamo me toraca kaakesaare gemi.
8 Qogaraneji Mene cabu ciige poto cidi me mene
pisi nyene ega Acejiyame te gawe maramara bi-
name bine ten cama cire conocaco jaawenemepi
teeme dtrunga name pi. Yoo, pepu pana Miiji Mene
pisinyene Oogaraneji Mene cabu, Acejiyame luma
Abrahamo ne niindce gaabe me jejuji ega, “Mamiji
pi cane cire miiji jaawenemepene iyeta gawe

maramara biname bine.” 9 Siige, Abrahamo Ace-
jiyame ne jitrunguji, jepanuji miiji ne teeme bau

10 Yoo, Oogéarédneji Mene te ]11cen1ge egd, “Laati
te iyeta Israela biname bime cotre cdngena lica
jaawenemuge iyeta padare, Moose lui cotre bine
soogdremuji, tabe niiya daremu cirege papana Ace-
jiyame bau ca!” Peei name pi laati te walya ji-
icuge egd, “Cane iyeta cotre bine cdngena jaawene-
mune, Acejiyame ngenecu miiji wawename cdme
tddpume,” pul biname te mdpu daremu cabu ca
lica birige asata, ingle biname te ablicdco iyeta
cotre bine cdngena wawenetndja. 11 Yoo, pajecu
gyene egd nuuja te lica Acejiyame me opo gaabe
je conocéco labituge cotre wawena ca, ingle naace
gyene Oogdréneji Mene te cuta jiicenige egd, “Pui
biname me ireclota iyeteta gyene, Acejiyame lui
ne conocaco me jaawenuge teeme dtruna cabu ca.”
12Yepd, cotre wawena lui mara ge atrunga cabu ca;
teepi gigrilica gegi, ingle Oogaraneji Mene te cotre
poto cidi me apu jiicenige egd, “Laati te céngena
jaawenemuge iyeta gwidape lui poto cidi me cotre
mene te jiicenige, tabe peei cabu ca iyeteta ire-
clota cirege papdna.” Yepd, biname cina ablicaco
ge peei ne wawena.

13 Yoo, Oogéardneji Mene cuta nuuja poto
ca jiicenige egd, “Lui biname ne uli cabu
yaatecwamtusi budre me, tabe niiyarage daremu
jddpdnuge Acejiyame bau ca.” Siige, Keriso pepu
pana mépu daremu itu jepdnuji mime tddpume
mibibine dsecrerame daremu cabu ca lui te tddenige

ingle naace gyene mine d&blicdco cotre mene
cdngena wawena. 14 Keriso mibibine nisecréripi
naace tdapume ega lui miiji Acejiyame Abrahamo
ne ecaruji, peel miiji ne cuta nuuja gawe biname
lui Israela biname lica gemi, teepi te papaname
Keriso Yeesu cabu ca, cuta naace tadpume Aceji
Seemo mime yepdyepa trupa cabu abacitaname,
Acejiyame lipu ituge jaji ceerame mime dtrunga
cabu ca.

Lui Mene Acejiyame Ituge Jaji, Cotre Mene te

Ablictico Mara me Wawena

15 Came atrunga binamewale, cane etonérenine
came mene ne nuuja mule cabu: Neeneni biname
liba mene ne conocdco yaacitdsi, siige peei mule
lui klaje pana gyene, piiyepu nuuja biname te
ablicdco peeil jajeji mene ne mara me wawena
coo piiyepu dyeblingta. 16 Yoo, Acejiyame te mene
jejanuji Abrahamo ne cuta teeme yepd kaake-
saare ne ciige miiji poto cidi me. Peei mene
pisi nyene Oogdréneji Mene cabu apu egd, “yepa
teeme kaakesaare,” lica gyene epu egi, “teeme
kaakesaare iyeta,” piiyepu peei yepa kaakesaare
lui Yeesu Keriso sine. 17 Cane naace me jiicenine
egd Acejiyame Abrahamo ne mene jejuji, piba
cuta jejuji egd, “Cane te ingwe ca conocico cirege
wawena.” Siige, fooa hanred teeti kdmége ingwe
ca tabe biname bine Cotre Mene eciremuji, Moose
lui bine soogaremuji, yepa peei mene te dblicico
teeme niindce jajeji mene ne mara me wawena.
Siige, cotre mene te ablicdco pui mene ciige miiji
poto cidi me dyeblingta. 18 Yoo, biname te liba Ace-
jlyame me ciige miiji ne jddpdnuge cotre wawena

name pi, tabe piba peeil miiji ne lica jadpdnuge
Acejiyame me jajeji mene name pi. Yepd, Ace-
jlyame peei ciige miiji Abrahamo ne ecéruji naace
tddpume tabe teebine mene ituge jaji pepu wawe-
name.

19 Yoo, piba ngena tddpu myene peei Cotre

Mene? Abrahamo me padare ingwe ca Acejiyame
Cotre Mene Israela biname bine eciremuji teebib-
ine umle wawename egd teeme niiya mule lui
toraca conocono gemi. Acejiyame cuta ngalugaabe
ne ecituji Israela biname cina Cotre Mene cabu
lenajame, siige peei ngélugaabe lui Abrahamo me
yepd kaakesaare Keriso te liba atyaramta, lui
ne tabe peeli mene jejuji ciige miiji poto cidi
me. Yoo, Acejiyame Cotre Mene lica conocéco
gaabe ca ecdremuji biname bine, yepd teeme
mename seemo bine ecdremuji, piba mename
seemo cina Moose ne ecdrujisi, piilyepu Moose
lui menameyame ge, tabe iyeta Israela biname
bine ecédremuji. 20 Yoo, menameyame biname me
kaakesea pisi nyene liba neeneni poto biname
cina singi dtityera tddpume, yepa jajeji mene poto
cidi me, Acejiyame taatu ge, tabe singi lica atityera
biname, yepé tabe mene Abrahamo ne conocéco
jejuji.

Acejiyame me Cotre Mene Ngeno Myene

21 Cotre Mene te nda jisddenige Acejiyame me
jajeji mene bine? Eewe, licarage ge, ingle
cotre mene liba ibibi gyene iyeteta ireclota ceer-
ame, piba cotre gaabe ca biname cina conocéaco
labitininusi Acejiyame me opo gaabe je, 22 yepa
cotre mene te jiicenige egd, “Niiya mule me
kokre te joomlenemige iyeta ai gawecewe biname

bine,” peei name pi Acejiyame Abrahamo ne
mene jejuji teeme dtityera ceerame pui biname
bine lui cina Acejiyame ne jaatrungusi. Page
lui cina Yeesu Keriso ne jitrungenisi, tabe tee-
bibine ititydrenenemige, ingle Acejiyame te singi
gyene toracaireclota ceerame biname bine teeme
dtrunga name pi.

23 Acejiyame me Cotre Mene, Moose lui
soogdruji, peei te dbituji awamuta biname pana
me, lui te biname bine joomlemuge ngalu atrunga
padare te tatyaramtepi. Siige, biname cina
piba Acejiyame bau ca umle labitipesi Yeesu
Keriso poto cidi me teebine atrungame. 24 Yoo,
Cotre Mene te epu pana gyene ire atwi biname
liiyepu mime tddpume mibibine conocéco gaabe
cabu waadename ngélu Keriso te tatyaramtepi,
naace tdapume mine teebine atrungame mibibine
conocdco me wawename Acejiyame me opo gaabe
je. 25Siige, ai padare cabu biname cina miiji Yeesu
ne dtrungame, ingle itu lapirepi Cotre Mene me ire
atwi padare te.

26 Weene Keriso Yeesu ne jaatrunguye, peeiname
pi weene iyeta Acejiyame me bagrawale gemi.
27'Weebibine niiye ca itu jicisdjipesi Yeesu me ngii
cabu teta cama yepd abitame piiyepu teeme pana
miiji mule bine waadename. 28 Yoo, mime Yeesu
cama yepda abita name pi Israela biname piiyepu
nuuja gawe biname teepi mara lica gemi; cuta
lui bine jaaletnemusi kaakesea cabu lenajame pi-
iyepu lui cina dsecrdreji teeme singi gaabe cabu
otnetnejame, teepi mara lica gemi; cuta rooriye
piiyepu magebi teepi mara lica gemi, ingle mine
iyeta yepa gemi Keriso Yeesu cama yepa dbita miji

pi. 29 Mine liba Keriso me binamewale gemi,
mine piba cuta Abrahamo me kaakesaare gemi, si-
ige mine cirege pdpina Acejiyame ngena tadpume
mene ituge jaji ceerame.

4

1Cane cerdmu jiicenenemine mine lui cina Ace-
jilyame me bégrd gemi mime poto cidi me. Agesa
ngene ca agli mene. Imabdagra lui te teeme babe
me gawe piiyepu gwidape bine cirege waadena,
tabe liba bagrd yaanajuge tabe papa kaakesea
biname pana birige, dblicdco tabe mene iicana
biname bime abasecretna cabu je; ngdnu gyene
tabe yageyame gwidape tddpume, yepd tabe mene
dblicico iicana, ingle tabe lui bagra gyene. 2 Cuta
pilyepu tabe liba bagra gyene, nuuja biname cina
piba ire jaatwusi teebine, piiyepu teeme gawe
pilyepu gwidape cina nuuja biname bime ime
cabu yaacrajuge ngalu babe te lui padare ne ituge
acita, peei te atyaramtige. 3 Mine peei béigra pana
ituge lenaja nuuja biname bime singi wawename,
ingle naace gyene cotre pana mule cina mibibine
noomlinujisi. Mime poto cina lui Israela biname
bime cotre mule cabu ninajininuge; cuta piiyepu
mime nuuja poto cina lui uuje bime mule cabu
ninajininuge. 4Yepéa, Acejiyame me padare te liba
tatyaramtuji, tabe teemerage Bagrad ne tityepuji
gawecewe me. Tabe magebi cabu ca eplimluji, Is-
raela biname bime cotre ngalebora senajendjumi.
5 Yeesu Keriso tiduji dsecrera gaabe ne wawename
biname bime tddpume, lui bine cotre mule te tewa-
mutemadjemumi, naace tddpume mine Acejiyame
me jdjacraneji bagra me labitipago.

6Yoo, Acejiyame teeme Bégrd me Seemo ne ituge
dtyepa mime yepdyepa trupa cabu, mibibine umle
wawename ega mine teeme bagra gemi. Siige,
Aceji Seemo te mibibine niwenininige Acejiyame
ne awejename ega, “Cime Babe.” 7 Yoo siige, page
cotre mene te weebibine lica iwadininige. Page
weene lui Acejiyame me bagrawale gemi. Ace-
jiyame te weebibine iyeta gwidape cirege ceera,
tabe lui poto cidi me Abrahamo ne jejuji, ingle
weene iyeta lui Acejiyame me bdgrawale gemi.

Paulo Ngenecu Mipu Ge Galatiya Atrunga Bi-
name bime tddpume

8 Uja weene liba camuge Acejiyame poto cidi
me umle dbita, weene piba uuje bime singi bine
jaawenenanemepeye, lui cina toraca ire atwi bi-
name lica gemi. ° Yepd, page weene umle gemi
page Acejlyame te umle gyene weene. Suge
weene ngeno memi singi atatrongdrame cuta pui
uuje bime singi cddri wawenecame, lui cina kokre
céco piiyepu dblicico weebibine toraca ireclota
ceera? Weene ngeno memi singi cdari cuta teeme
ire atwi cabu me dbdcname teeme singi piiyepu
cotre bine wawenecame? 10 Cuta page weene
poto bimu bine yaacranemuye weeme iiwdreja
mule wawenecame conocidco abitame, cuta pi-
iyepu poto trii mule teeme mabye coo kdméage
padare cabu jaawenemuye. Weene cuta poto
kdmage cabu pui mule bine babo jaawenemuye.
11 Came ngene atwanena lui baborage mépu gyene
weeme tddpume! Ingle naace gyene cane singi

licarage gine cdme kaakesea te weeme cabu papa
me abitame.

12 Yoo, cdme dtrunga binamewale, cane kokre
cama weebibine jijjananinine egd weene mene
jitranepeye iyeta maramara cotre mule bine ab-
maldcemame, cane lipu Israela biname bime cotre
mule ituge abmala weeme tadpume, ingle weene

dblicico cotre wawena ca conocdco me dbita.
Yoo, weene nuuja nuya ne lica cdme tddpume

itu jaawenepeye, niindce padare cabu ca ngélu
page. 13 Weene umle gemi, peei lui cdme pita
name pi cane uja weene cama nanajepi, puga
Miiji Mene weebibine jijananipene. 14 Came pita
te weebibine madpu icaripi, yepd weene lica ce-
bine kaake ca nacelyarepeye cdme pita bleela cabu;
weene lica cdme mene nagyepeye. Yepa, weene ce-
bine céngenarage ire natwepeye, epu pana weene
cabucewe mename seemo ne liilyepu miijirage ire
atwi; coo epu pana Yeesu Keriso ne lipu ire atwi,
tabeliba weeme baume otnije. 15Pui padare cabu
weene gege ge came mene atecijame. Naa, ngena

te tibitumi weeme ireclota ne mara me wawe-
name? Cane weeme owecu poto cidi me jiicenine

egd, pui padare cabu weene lica nuuja gwidape
ne ]aamuye lui cdme m11]1 tddpume. Weene cuta
weeme irecu cebine ndcaruye, weene liba ibibi ge
ceerame. 16 Yepd, page weeme ngene atwanena
came tddpume pama mara gyene. Cane naa pama
cubuyame pana tdbitumene weeme tdapume, in-
gle cane Acejiyame me toraca mene weebibine
conocdco itu jijjananipene?

17 Pui biname lui cina singi gemi toraca mene
mara me wawename, teepi cuta babo singi gemi

weebibine teeme biname tddpume wawename,
yepa teeme mara ingle pisi nyene lui lica weeme
miiji tddpume. Teepi weebibine opire mara cewe
me jiwenininisi cime bau ca, ingle teepisingi gemi
weene cebine abmalame puma cita ca weene
babo singi dbitame teeme mene atecijame. 18 Yoo,
weeme babo singi poto cidi me, peei mule cabu
peeisingitddpume. Pepu singimiiji geiyetetalena-
jame, peei name pi gone abmala cane liba weene
cama lica ge. 19 Cdmerage bégrdwale, mage te bagré
aplimla pita ne lipu jadpanuge, pepu pana pita
cama cane cdiri asicnantenine weeme tadpume,
ngalu weeme mule te toraca conocdco Keriso pana
labituge. 20 Came toraca singi gyene page weene
cama lenajame; cane pama piba umle géane lip-
ulipu mene weebibine jajime, ingle cane ngenecu
madpu gdne weeme poto cidi me.

Mine Hagara Saara naabibime Ireclota cabu ca
Etondrenisi Toraca Mene ne

21 Came dtemla pisi nyene weeme tddpume lui
cina singi gemi Israela biname bime cotre mule
cabu lenajame: Nad, Acejiyame me Cotre Mene
Moose lui bine soogiremuji, weene pama umle
gemi peei te lipu jijenininige? 22 Ai Cotre Mene
ngalebora mine mene ecnenenemisi Abrahamo
piiyepu teeme neeneni imabdgra poto cidi me.
Teeme yepd imdabagrd aplimlineji ge ngulebégra
cabu ca. Pui ngulebdgrd ngii Hagara ne teepi
ituge aletna Abrahamo me coga me kaakesea
wawename. Nuuja im&béagrd lui igane ge, tabe
Abrahamo me coga Saara cabu ca aplimléneji

ge. 23Yoo, Abrahamo me yepa imédbagrd ngii Is-
maela, lui puialetnénejingulebagra cabu ca eplim-
luji, teeme aplimla lui mara lica ge poto bagra
bime aplimla cabu ca, yepa Abrahamo Isacako
ne jepanige teeme bagrd cico coga Saara cabu ca,
ingle Acejiyame uja mene itu jejuji bagra teebine
ceerame. 24 Lipu itu dbituji Abrahamo me neeneni
imébagra bime tddpume, peei mule cabu ca mine
neeneni jajeji mene bine opo aawatnenisi. Cotre
mene piiyepu lui mene Acejiyame Abrahamo ne
jejujilui epu pana gegipuineeneniimadabdgrd bime
mage lilyepu. Yepd mage, Hagara tage, aletnéneji
ge kaakesea cabu iyeteta lenajame, peei name pi
biname bime cotre te teebine teeme béigrd cama
joomluge. Hagara piiyepu teeme bdgrda bime
ireclota cabu ca mine opo ewatnenisi pui cotre
mene Acejiyame te Sinai podo cabu je secdruji
Moose ne, biname bine waadename. 25 Yoo,
Hagara piiyepu teeme bagrd cabu ca mine opo
ewatnenisi mule lui te tdbituji Sinai podo cabu
je, Sinai podo lui Arabiya gawe cabu sine. Pi-
iyepu mine cuta opo ewatnenisi Yerusalema ne
pilyepu lui cina page icrajinige pui babo cewe
cabu. Page Yerusalema cewe biname lui epu pana
gemi Hagara me bégri lilyepu, ingle cotre mene te
teebibine joomlemuge. 26 Yepd, Acejiyame Abra-
hamo ne lui mene jejuji, tabe peei mene cuta
jejuji biname bime taapume lui cina cabucewe je
kirece Yerusalema cabu cirege lenaja. Biname
cina puma lica icrajenige maramara cotre mene
ngalebora, piiyepu teepi dsecrdreji icrajinige iyeta
niiyaniya mule cabu ca. Cabucewe Yerusalema
lui mime tddpume mage pana gwene, mine iyeta

lui cina Yeesu ne jitrungenisi. 27 Pisi nyene mene
Oogaraneji Mene cabu pui neeneni Yerusalema
poto cidi me egd teepi lui neeneni magebi pana
gegl. Yepd magebilui Cabucewe Yerusalema pana
gwene, lui te dtrunga biname bime mage. Niindce
tabe bagra cdco onajige, yepa ingwe ca teeme
bagra bucurage gemi pui nuuja magebi cabu ca,
lui te ai gawecewe Yerusalema pana gwene. Agesa
peei Oogaraneji Mene:
“Bégra cico magebi, lui te lica bégra aplimla pita
1tu]epanuJ1

maane miiji gege, uupera cama naanajuge!
Ingle maane lui ne abmaléneji gite,

mdaame bdgrd bucurage cirege dbita pui nuuja

magebi cabu ca,

lui ne teeme rooriye te lica twaabmaluge.”
28Y00, cime dtrunga binamewale, mine Acejiyame
me bagrd gemi, ingle Acejiyame mene itu jejuji
pepu cirege abita. Mine epu pana Isacako liiyepu,
ingle naace gyene Acejiyame Abrahamo ne mene
itu jejuji egd pui bagrd te pagege dbita. 29 Yoo,
pui sasa padare cabu Abrahamo me bdgra lui
Hagara cabu ca aplimluji, teeme ngii Ismaela,
tabe niiya jaawenuge Isacako ne lui me aplimla
poto cidi me Aceji Seemo mene ituge jaji. Cuta
page piiyepu, Israela cotre cabu lui biname cina,
teepi niiya jaawenemusi biname bine lui cina
Acejiyame me mene ne jaatrungusi pilyepu lica
Israela biname bime cotre mene cabu icrajenige.
30Yepd, Oogaraneji Mene te lipu jiicenige? Peei te
jlicenige apu egéa: “Pui aletnéneji kaakesea magebi
ne jutyepi teeme béagrd cama, ingle naace gyene
aletnéneji magebi me bdgra tabe lica teeme babe

me miijimiji gwidape pa yaawademepi; yepa pui
bdgra lui babe me cogarage cabu ca ge, tabe te
iyeta pa yaawademepi.” 31 Yoo, cdme &trunga
binamewale, mine lica epu pana gemi aletnéneji
kaakesea magebi me bagra liiyepu, ingle cotre
mene te mibibine lica noomlenininige, yepa mine
Saara me bagrd pana gemi, ingle mine Acejiyame
me jajeji mene jadtrungusi mibibine &secrerame.

S

Keriso te Mibibine Itu Nisecrdripi

1 Keriso te mibibine itu nisecréripi, siige tabe
singimine dsecrdreji lenajame. Weene kokre cama
jiclajutipi! Gone cotre mule ne cuta cédéri yaa-
catuye peei cabu lenajame!

2 Ai mene itecijinege! Cane Paulo te weebib-
ine jijenininine egd weene liba Israela biname
bime cewecu yaawademuye tddpe lirputa ca, in-
gle naace popi weene pepu singi gemi conocéco
dbitame Acejiyame me opo gaabe je, weene peei
mule ca Keriso me dtityera ne jaagyuye. 3 Yoo,
cane cuta cddri jijenininine egd nuuja biname
te liba Israela biname bime cewecu yaacatuge
taape lirputa ca, tabe pepu piIsraela biname bime
cotre mule cabu labacituge, siige tabe piba miiji
iyeta cotre bine céngena jaawenemuge. 4 Weene
liba singi Acejiyame me opo gaabe je conocéco
abitame weeme cotre waweneca cabu ca, weene
piba weemamu layeblinginuye Keriso bau ca cuta
piiyepu Acejiyame me miiji cabu ca. 35 Yepd,
cine atrunga ca Acejiyame ne jewagrijenisi teeme
Seemo ca cibibine teeme opo gaabe je conocaco

me cire wawename, lui tddpume cine ngene atwa-
nena bine icranenemisi. 6 Ingle mine liba Yeesu
Keriso cama yepa me labitinago, piba biname lui
me taddpe pui cewecu cama ge piiyepu biname lui
me tddpe pui cewecu cdco, teepi nuuja mara lica
gemi, yepa Yeesu ne dtrunga lui teeme tdadpume
babo gwidape gyene, piiyepu ai atrunga te labo-
clomtuge nuuja biname ne owecu wawena cabu
ca.

7 Pui niindce padare cabu weeme ireclota mi-
ijirage ge, weene Yeesu ne cédngena jadtrungepeye.
Weebibine laati te tiibinige toraca gaabe cabu
otnime? Tabe lipulipu ngene atwanena bine biye-
blengemige toraca gaabe cabu ca? 8 Licarage
Acejiyame pa jiibipi, ingle tabe te weebibine ituge
ala asogleca teeme biname me &dbitame. 2 Yoo,
mene pisi nyene egd: “Matikola uutneca gwidape
taatu te baborage buluduu ne juutnecuge.” Walya
mene pepu pana gyene. Matikéli conocono te
wata baborage me labituge. 10 Yepd, mine yepa
me ituge bitamime Yageyame Yeesu Keriso cama,
peeiname picane umle gdne egd weene lica mara
ngene atwanena ne pa pecatepeye. Acejiyame
mdapu daremu pagege ceera pui biname ne lui
te weebibine walya ngene atwanena itu nicaripi,
nganu gyene tabe laasi nyene.

11 Came atrunga binamewale, cdme poto cidi
me poto cina walya jiicenisi egd, “Paulo te bi-
name bine yaabiberdjemuge Israela biname bime
cewecu ne teeme tddpe lirputa ca acatename.”
Peeimene toracalica gyene. Liba toraca ge, ngena
tddpume biname cina singi gemi cebine jdje niiya
cabu acitename? Yepd, poto Israela biname cina

cebine niiya nawenusi, ingle teepi singi lica ai
mene dtecijame egd Keriso te budre abituji baarge
uli cabu mibibine Acejiyame me opo gaabe je
conocdco wawename tddpe cewecu caco. 12 Pui bi-
name lui cina weeme ngene atwanena maramara
jiwenininisi, cane singi gane teepi teeme tadpe ne
ablitame!

13 Céme atrunga binamewale, Acejiyame weebib-
ine tisoglicipi niiya cabu ca dsime, siige weene
asecrdreji gemi. Yepd, gone weene dsecrera name
pi apu jinginuge egd miiji gyene weeme tdape
me singisingi cina weebibine waadena. Pata
Acejiyame me singi cabu ca weeme nuuja bine
itityerdjemeye! 14 Yoo, Moose lui cotre bine
soogdremuji, iyeta peei cotre piti nemi yepa taatu
cotre ngalebora. Agesa peei cotre: “Maane miiji
biname bime tddpume singi lenaja, maane lipu
madme tddpume singi birige.” 15 Yepa, weene liba
weemeweme jddceluye piiyepu labajininuye, piba
ire! Weene weeme binamewale cama piba pagege
iyeta weene papiripeye.

Aceji Seemo cama Ireclota

16 Cane ngena tadpume jiicenine age sena: Aceji
Seemo te weebibine iwecetnérininige; teeme
singl ne weene jeweneye, piiyepu gone weeme
tddpe me singisingi bine jaawenemuye! 17 Ingle
naace gyene biname bime tddpe me singisingi
te jadsdduge Aceji Seemo me singi ne, piiyepu
Aceji Seemo me singi te biname bime tdape
singisingi bine jddsddemuge. Peei neeneni singi
cina cubuyame pana gegi, peei name pi mine
dblicico mime singi waweneca. 18 Yoo, Aceji

Seemo liba weebibine iwecetndjinininuge, piba
cotre mule te weebibine lica birige waadena.

19 Yoo, mine tddpe me singisingi bine opo
yaawatnemusi apu mule ca: Biname cina sargi
ero mule bine jaawenemusi; biname cina jugijugi
ngene atwanena piiyepu mene cama yaacrajuge;
teemeteme singi laglanininusi. 20 Biname cina
uuje bine yiiwdrdjemusi, cuta pilyepu maramara
angodnera piiyepu mowa mule bine jaawene-
musi. Biname cina cubuyame me labitininusi,
labajininusi; teepi nuuja biname bime gwidape
tddpume ire patre yaaglusi, piiyepu claaberage
te teebibine joomlemuge. Teepi nuuja biname
bime tddpume lica laatadrongdjininusi, yepa teeme
miiji taatu ne jddrngusi. Teepli maramara tomi
labitininusi, piba ldingdjinusi. 21 Nuuja biname te
liba miiji jddpanuge, peei te teebibine claabe me
jaawenemuge. Teepi sice buduma yaacrajuge,
piba lui niiya mule tadpume singi, teepi peei bine
ordare jaawenemusi. Teepi iyeta ai bine jaawen-
emusi cuta poto cerdmu. Cane page weebibine
umle jiwenininine, cane lipu niinéce itu jijipene
egd: Lui cina ai mule bine jaawenemusi, Ace-
jiyame te lica teebibine cire yaawademepi.

22 Yepd, Aceji Seemo te biname bine jaawene-
muge teepi singi cama, gege cama, piiyepu poode
cama lenajame. Tabe biname bine jaawenemuge
mapu cabu bojacu lenajame, teeme nuuja biname
ne owecu cama dtityerame, piiyepu conocdco pi-
iyepu toraca mule cama lenajame. 23 Tabe cuta
biname bine jaawenemuge teeme nuuja ne ni-
indce gaabe me acraname; cuta piiyepu teemamu
awesongarame. Yoo, biname lui cina pepu jaawen-

emusi, nuuja cotre te lica teebibine joomlemuge.
24Taatibemi Yeesu Keriso me biname, teepi teeme
tddpe me niiyarage singisingi piiyepu niiyarage
ngene atwanena bine Keriso me baarge uli cabu
ituge abmaleca. 25 Yoo, Aceji Seemo mibibine
toraca ireclota nicdrininuji, peei name pi mine
miiji mime ai ireclota ne teeme ime cabu aci-
tame iyeta teeme singi wawename. 26 Mine gone
mimamu lawepyerdjinago, gone mime nuuja ne
claabe me jaawenusi, piiyepu gone mime nuuja
biname ne ire patre yaaglusi, tabe liba miiji ne
jddpanuge.

6

Atrunga Biname bime Miiji Mule

1 Came dtrunga binamewale, lui bime trupa
cabu Aceji Seemo te enajenige, weene nuuja bi-
name ne conocono mule cabu liba jadpanuye,
teebine owecu cama umle mene jaajanuye. Pi-
iyepu weene ire! Weene liba céngena lica gemi,
weene cuta singi ne pa jepanepeye conocono mule
ne wawename. 2 Weeme nuuja te liba mépu
jddpanuge, teebine ydatitydruye, piiyepu weene
pepu jaawenuye Keriso me cotre ne. 3 Yoo, liba
biname te apu jaangenuge egd tabe baborage
gyene, yepd tabe lica, tabe teeméamu langletndjuge.
4 Iyeta yepdyepa biname cina miiji teemému ire-
clota mule bine jaatranemusi egé miiji gemi, coo
niiya gemi. Liba miiji gemi, tabe piba ngenecu
miiji labituge. Yepa, tabe miiji lica gyene nuuja
biname me ireclota mule poto cidi me iicana ega:
“Teeme niiya gyene, cdme miiji gyene.” 5 Ingle

naace gyene iyeta biname bime ireclota cabu poto
mapu piti nemi.

6 Weene miiji deedei ecaremepeye piiyepu nuuja
miijimiji gwidape pui biname bine lui cina wee-
bibine ibiberdjininusi Acejiyame me Mene poto
cidi me.

7 Buduma ngene atwana gone, ingle weene
ablicdco Acejiyame ne angletneja. Biname te lipu
gije bine yaatemuge, tabe pepu kuu tddpume ire
yaacituge. 8 Biname me ireclota lui epu pana ge
calwacupi gweeti liiyepu. Tabe teeme tddpe me
singisingi bine gije pana liba ydatemuge, tabe peei
cabu ca kuu cirege papana, lui teeme budre gyene.
Nuuja calwacupi biname te teeme miiji mule bine
gije pana yaatemuge Aceji Seemo me atityera ca.
Tabe cuta kuu cirege pdpéna Aceji Seemo bau ca.
Peei lui iyeteta ireclota gyene. 2 Yoo, mine gone
gloose me labitinago miiji mule wawename, ingle
naace gyene padare te cire tddepi mine pui cabu
ca miiji kuu papaname, mine liba wata lica birige
dyeblenga. 10 Peei name pi iyeta mime padare liba
emusi, cuta toraca teebibine lui mime &trunga bi-
namewale gemi.

Paulo Teeme Leta ne Umle Mene ca Ermuji

11 Weene ire cdme oogara lipu baborage gyene,
cane lui bine cdmerage ime ca yoogérenine. 12 Yoo,
pui biname lui cina weebibine giri jicraninin-
isi tddpe cabu cewecu ne acatename, teepi singi
gemi biname bine ngenecu miiji me wawename
teeme tadpume, ingle teepi wilu gemi egd pama
madpu ne jaddpanusi poto biname bime bau ca, liba

Israela biname bime mule yaabmalusi piiyepu
mene jaajananemusi egi cewecu nganu gyene, in-
gle Keriso te budre dbituji baarge uli cabu mime ni-
iya mule bine dyeblengame. 13 Lui cina puu cewecu
itu ewademujisi tdépe iirputa ca, teepi lica Cotre
Mene bine jaawenemusi. Teepi singi gemi weene
pui yepa mule taatu wawename, piba teepi miiji
gemi teemamu awepyerdja egd, “Cine te Israela bi-
name pana me tewenimumesi teebibine.” 14Yepg,
cane te singi lica pepu awepyerédja tddpume. Cane
singi gane mime Yageyame Yeesu Keriso me ngii
awepentame, tabe lipu budre abituji baarge uli
cabu mime tddpume. Iyeta cime ngene atwanena
lui teeme cabu, peei name pi ai gawecewe me
mule piiyepu gwidape came tddpume papa gemi.
Epupanabudre biname liiyepu luinuuja singilica
birige gawecewe gwidape tdapume, peei mule pi-
iyepu gwidape baborage lica gemi came tddpume.
15 Yoo, lui biname cina taddpe cabu cewecu ne
ituge acata, coo lui cina lica ituge acata, teepi
nuuja mara lica gemi, ingle peei cewecu lui babo
gwidape lica birige. Agesa babo gwidape: Bi-
name te Kirece ireclota ne atrunga ca yaacatuge
Acejiyame bau ca. 16 Laati te yaddcwetnuge ai gaabe
ne teeme ireclota cabu, poode piiyepu owecu
teeme cabu lenaja. Cane pepu ewejanenine iyeta
Acejiyame me biname bime tadpume. Teepi temi
Acejiyame me toraca Israela biname.

17 Yoo siige, epu pana aletndneji kaakesea
biname teeme yageyame me cewecu lipu pisi
nyene teeme tdape cabu, cuta cadme tddpe cabu
dupe ngabu piti nemi, ingle biname cina cebine
naglumesi, cane liba Miiji Mene cdme Yageyame

Yeesu poto cidi me jaajananemune. Peei name pi
ingwe ca gone nuuja biname te cebine cddri mapu
nacaruge!

18 Came atrunga binamewale, mime Yageyame
Yeesu Keriso me miiji te weeme seemo bime cabu
lenajame. Yoo siige, pepu yaanajepi!

Cane ngii Paulo. Siige cdme mene ngalu peese.

